
Ջիվանական օր. Ազգային նվագարանների փառատոնի և 

Ջիվանու տուն-թանգարանի հուշային հատվածի բացման արարողության
	1.
	Կազմակերպության անվանումը
	«Ջավախքին աջակցություն» հիմնադրամ

	2.
	Կազմակերպության գտնվելու վայրը
	Ք.Երևան, Խորենացի 15, «Էլիտ պլազա» բիզնես կենտրոն, 1-ի հարկ

	3.
	Իրականացվելիք ծրագիրը
	1. Ջիվանիական օր. ազգային նվագարանների փառատոն,
2. Ջիվանու տուն-թանգարանի հուշային հատվածի բացման արարողություն.

	4.
	Ծրագրի բովանդակությունը
	    Մեծանուն աշուղ Ջիվանու հայրենի գյուղ Կարծախում  արդեն 34-րդ տարի է, ինչ ավանդաբար նշվում է «Ջիվանիական օրեր» խորագիրը կրող միջոցառումների շարքը: Վրաստանի և Թուրքիայի սահմանին գտնվող այս գողտրիկ հայաբնակ գյուղի, ինչպես նաև ողջ Ջավախքի և աշխարհասփյուռ ջավախքցիների համար այս տոնը տարվա ամենասպասված մշակութային միջոցառումներից է,  և արդեն երրորդ տարին է, ինչ դրա կազմակերպական աշխատանքներին ակտիվորեն մասնակցում է նաև «Ջավախքին աջակցություն» հիմնադրամը (ՋԱՀ):
  Մեծապես գնահատելով և գիտակցելով Ջիվանու մշակութային ժառանգությունն ու դրա նշանակությունը հայ աշուղական դպրոցի հիմնադրման և զարգացման գործում՝ ՋԱՀ-ի կողմից 2015թ. նախաձեռնվեց  Կարծախ գյուղում Ջիվանու տուն-թանգարանի հիմնադրման ծրագիրը, որը հնարավոր եղավ կյանքի կոչել հիմնադրամի և նրա նվիրատուների անմիջական մասնակցության շնորհիվ: 2016թ.-ին բացվեց տուն-թանգարանի ցուցասրահի հատվածը, իսկ ընթացիկ տարվա օգոստոսի 27-ին նախատեսվում է Ջիվանու տուն-թանգարանի հուշային հատվածի բացում, որտեղ մեծանուն աշուղը անցկացրել է իր մանկության տարիները: Հուշային հատվածը վերականգնվել է՝ պահպանելով հայկական ավանդական բնակարանի  առանձնահատկությունները` արտացոլելով տվյալ ժամանակին բնորոշ կենցաղը:

Ջիվանիական օրվա միջոցառումների համատեքստում կարևոր ենք համարում հատկապես ազգային նվագարանների ներկայացումը՝ նկատի ունենալով վերջերս Ադրբեջանի կողմից քյամանն ու քյամանչան ՅՈՒՆԵՍԿՕ-ում որպես ադրբեջանական և իրանական ծագման, մարդկության ոչ նյութական մշակու-թային ժառանգություն ներկայացնելու փորձերը:

Օրակարգում նախատեսված է.
1. Սուրբ Պատարագ Կարծախի Սուրբ Հովհաննես Կարապետ եկեղեցում,
2. Ջիվանու տուն-թանգարանի հուշային հատվածի բացման արարողություն,
3. Համերգային ծրագիր`
·    Ջիվանու երգերի կատարում՝ գյուղի ավագ սերնդի        մեկնաբանությամբ,
·    Աշուղական կատարումներ,

·    Ազգային նվագարանների կատարումներ,
4.    Պարային համարներ.
5. Ջիվանու նկարներով «Street Art» ոճի ցուցադրական ավազանկարչություն` Շիրակի պետական համալսարանի սաների կողմից և նկարների բարեգործական վաճառք,
6. Հյուրասիրություն:

     Տուն-թանգարանի հուշային հատվածի շինարարական և բովանդակային աշխատանքները ֆինանասավորվում և կազմակերպվում են ՋԱՀ-ի կողմից, իսկ բացման արարողությունը, համերգային ծրագիրը, ցուցադրական ավազանկարչությունը և հյուրասիրությունը իրակա-նացվում են հիմնադրամի և Ախալքալաքի շրջանային վարչության  կազմակերպական և ֆինանսական աջակցությամբ:

    Միջոցառման շրջանակներում նախատեսվում է շուրջ 200 մասնակիցների տեղափոխում Երևանից գյուղ Կարծախ, որի համար խնդրում ենք ՀՀ մշակույթի նախարարության աջակցությունը (նախահաշիվը` ստորև):

Համերգային ծրագրում ներգրավված են՝ 

· Աշուղներ՝ Հայաստանից և Ջավախքից,

· Երևանի Կոմիտասի անվան պետական կոնսերվատորիան,

· «Ջավախք» ազգագրական երգի-պարի համույթ,

· «Սայաթ-Նովա» աշուղական երգի անսամբլ,

· «Կարծախ» պարի համույթ:



	5.
	Նպատակը՝
	1. Պահպահել և էլ ավելի զարգացնել Կարծախ գյուղի հոգևոր-մշակութային ավանդույթները,

2. Տարածաշրջանում ներկայացնել աշուղական երգարվեստն ու ազգային նվագարանները, 

3. Տուն-թանգարանի հուշային հատվածում ներկայացնել 19-20դդ տվյալ տարածաշրջանի բնորոշ հայկական ավանդական բնակարանների և կենցաղի  առանձնահատկությունները,

4. Հրապուրիչ դարձնել Կարծախ գյուղը զբոսաշրջիկների համար:



	6.
	Անցկացման վայրը՝
	Վրաստան, Սամցխե-Ջավախք նահանգ, Ախալքալաքի շրջան, գյուղ Կարծախ


	7.
	Ժամկետները՝
	27.08.2017թ

	8.
	Ակնկալվող արդյունք՝
	1. Կարծախ գյուղում հոգևոր-մշակութային ավանդույթների շարունակականություն՝ «Ջիվանու օրվա» միջոցառման միջոցով,

2. Տարածաշրջանում հայկական մշակութային հարուստ ժառանգության, աշուղական երգարվեստի և ազգային նվագարանների ներկայացվածություն և տեսագրում, իսկ հետագայում նաև այդ տեսագրությունների օգտագործում միջազգային հարթակներում,

3. Կարծախում Ջիվանու տուն-թանգարանի՝ որպես մշակութային  կենտրոնի ստեղծում և դրա վերականգնված՝ հուշային հատվածի միջոցով 19-20դդ տվյալ տարածաշրջանին բնորոշ հայկական ավանդական բնակարանների և կենցաղի  առանձնահատկությունների պահպանում,

4. Ջավախքի ներգրավում տուրիստական ընկերությունների երթուղիներում: 


